
Republika e Kosovës
Republika Kosova-Republic of Kosovo
Qeveria –Vlada-Government 

Ministria e Punëve te Brendshme-Ministarstvo Unutasnjih Poslova-Ministry of Internal Affairs 
Akademia e Kosovës për Siguri Publike /Kosovo Academy for Public Safety /Kosovska Akademia za Javnu Bezbednost 
Konkurs për Flamurin dhe Stemën e Akademisë së Kosovës për Siguri Publike

Komisioni për zgjedhjen e Flamurit dhe Stemës të Akademisë së Kosovës për Siguri Publike duke u bazuar në Vendimin e Drejtorit të Akademisë Nr. 518 të dt. 09.12.2011:

Shpallë

KONKURS PËR FLAMURIN DHE STEMËN E AKADEMISË SË KOSOVËS PËR SIGURI PUBLIKE

Konkursi për flamurin dhe stemën e Akademisë së Kosovës për Siguri Publike është publik për të gjithë të interesuarit, pa kufizime.

Aplikantët duhet të kenë parasysh që flamuri dhe stema të identifikojnë Akademinë dhe Institucionet e Sigurisë Publike qe vijojnë trajnime ne AKSP. Sipas kësaj, flamuri dhe stema duhen të reflektojnë Akademinë e Kosovës për Siguri Publike e cila është institucion përgjegjës për ofrimin e trajnimeve dhe arsimit të lartë, zbatimin e politikave dhe strategjive të trajnimit, arsimimit të lartë si dhe zhvillimin e kapaciteteve në fushën e sigurisë publike.

Aplikacionet për flamurin dhe stemën do të pranohen nëse mbërrijnë deri në afatin e caktuar me këtë konkurs, dhe që janë në përputhje me kriteret dhe rregullat e përfshira në konkurs. 

Kriteret për propozimet për përzgjedhjen e flamurit dhe stemës së Akademisë së Kosovës për Siguri Publike 

1. Pjesëmarrësit në konkurs inkurajohen t'i paraqesin propozimet për flamurin dhe stemën e Akademisë së Kosovës për Siguri Publike, të cilat: 
- janë të thjeshta në dizajn dhe skemë të ngjyrave, pa fjalë, slogane apo moto; 
- janë unike dhe origjinale; 
- janë lehtë të dallueshme; dhe 
- pasqyrojnë fushëveprimin e Akademisë së Kosovës për Siguri Publike. 

2. Cilido propozim duhet t'i përmbahet frymës dhe përmbajtjes së fushëveprimit të Akademisë së Kosovës për Siguri Publike duke pasqyruar Edukimin dhe Sigurinë në te njëjtën kohë. 

3. Për t'ju përmbajtur propozimit gjithëpërfshirës për zgjidhjen në mënyrë specifike, të gjitha propozimet: 
- nuk duhet të paraqesin apo përngjajnë me flamurin dhe stemën e cilësdo Akademi.
- nuk duhet të përdorin cilindo simbol te Institucioneve te Sigurisë Publike ne Kosove apo regjion.

4. Dizajni i flamurit duhet të jetë në formën drejtkëndore të proporcioneve 2:3 

Rregullat e aplikimit për konkursin e flamurit dhe stemës së Akademisë së Kosovës për Siguri Publike: 

Aplikacionet duhet dorëzuar në një zarf të mbyllur ne te cilin zarf qëndrojnë dy zarfa dhe atë Zarfi nr. 1 dhe Zarfi nr. 2 si ne vijim:

Zarfi nr. 1 duhet te përmbaj:
· Dizajni i flamurit me ngjyrë vendoset në fletë letre të formatit A4.

· Dizajni i stemës me ngjyrë të vendoset në fletë letre të formatit A3. Brenda këtij formati stema duhet të paraqitet në pozitivë, negativë dhe reliev; si dhe të jetë e aplikueshme dhe e prezantuar në memorandum (në ngjyra bardh e zi) dhe në vulë.

· Dizajnit të flamurit dhe stemës duhet t'i bashkëngjitet një përshkrim i shkurtër (jo më shumë se 150 fjalë), si shpjegim i konceptit, të shkruar në një letër të veçantë, në cilëndo nga gjuhët zyrtare të Kosovës.

· Dizajni mund të vizatohet me dorë ose me kompjuter. 
Vërejtje: Emri dhe kontaktet nuk duhet vendosur në këto fleta ne te kundërtën shkualifikohet. 

Zarfi nr. 2 duhet te përmbajë:

· Në një letër të veçantë të formatit A4, duhet theksuar këto informacione: emrin dhe mbiemrin, adresën, numrin e telefonit, datën dhe vendin e lindjes, si dhe një kopje të reduktuar të flamurit dhe stemës në të njëjtën letër. 
· Një deklaratë e aplikuesit si vijon: 
"Ky është punim imi. Unë e autorizoj Komisionin për Zgjedhje ta publikojë ose ta paraqes dizajnin e flamurit dhe stemës gjatë dhe pas konkursit. Nëse zgjidhet dizajni im, unë autorizoj shfrytëzimin e tij si flamur dhe stemë të Akademisë së Kosovës për Siguri Publike, pa përkufizime kohore apo forme dhe pa kërkesa privilegji ose shpërblime të tjera, përveç shpërblimit që është i paraparë me këtë konkurs." 


Kur të dërgohet aplikacioni, ai bëhet pronë e Komisionit të konkursit. Duke pasur këtë parasysh, aplikanti nuk mund të publikojë, shfaqë ose të përdorë dizajnin në çfarëdo paraqitje publike, deri sa të finalizohet konkursi dhe të zgjidhet flamuri dhe stema. Nëse nuk i përmbahet kësaj rregulle, aplikanti mund të shkualifikohet menjëherë. 

Tre propozimet që përzgjidhen, do të shpërblehen: 

- Vendi i parë: 1.500 € 
- Vendi i dytë: 500 € 
- Vendi i tretë: 300 € 

Organizatorët e konkursit nuk mbajnë përgjegjësi ose detyrim për ndonjë padi gjyqësore, të ngritur si rrjedhojë e aplikimit me materiale plagjiat ose të ngritur si rrjedhojë e udhëheqjes së konkursit. 

Aplikacionet për konkurs duhet të dorëzohen jo më vonë se në orën 17:00, e datës 13 janar 2011. 

Aplikacionet mund të dorëzohen drejtpërdrejt, nga data 15 dhjetor 2011 deri 13 janar 2012 prej orës 8:00 deri në orën 17:00, apo përmes postës, në zarf të thjeshtë, ku me qartësi duhet theksuar adresa si vijon:

Komisioni për zgjedhjen e Flamurit dhe Stemës të Akademisë së Kosovës për Siguri Publike
Konkursi për Flamur dhe Stemë të Akademisë së Kosovës për Siguri Publike 
Rr. “Gjergj Kastrioti Skenderbeu” 
Ndërtesa e Sigurimit 
42000 Vushtrri, Kosovë 

Në këtë konkurs nuk mund të aplikohet përmes postës elektronike për shkak të ruajtjes së konfidencialitetit si dhe i njëjti kandidat munde te aplikoj vetëm me një propozim. 
Me rastin e aplikimit, Akademia e Kosovës për Siguri Publike lëshon një vërtetim për pranimin e aplikacionit ne te cilin vërtetim figuron data dhe koha e pranimit.


Konkursi do të jetë i hapur 30 ditë nga data e publikimit.

Për çdo paqartësi ju lutem kontaktoni ne këto numra telefoni: +381 (0) 28 570 007 dhe +381 (0) 28 570 008
www.qkspezh.org

